
	1. Շենքերի և շինությունների անձնագրավորման կարգի 6-րդ կետով սահմանվում է, որ նորակառույց շենքերի ու շինությունների դեպքում անձնագրավորման գործընթացի պահանջը ներառվում է նախագծային փաստաթղթերում, գոյություն ունեցող շենքերի ու շինությունների դեպքում անձնագրավորման գործընթացի մեկնարկը պայմանավորված է վերջիններիս վերակառուցման (հիմնանորոգման, նորոգման, վերազինման, արդիականացման, վերականգնման, ընդլայնման) նախագծային աշխատանքների կամ ըստ անհրաժեշտության՝ նաև դրանց տեխնիկական վիճակի ուսումնասիրության և հետազննման մեկնարկով: Կարգի 9-րդ կետով սահմանվում է, որ պետական և համայնքային բյուջեների, ինչպես նաև վարկային, դրամաշնորհային ու ներդրումային (մասնավոր, ոչ պետական) ծրագրերի միջոցների հաշվին իրականացվող շենքերի և շինությունների դեպքում անձնագրավորման ծախսերը ներառվում են այդ ծրագրերի նախահաշվային արժեքներում, իսկ գոյություն ունեցող շենքերի և շինությունների (բացառությամբ՝ պետական կամ համայնքային ենթակայության պատմության և մշակույթի անշարժ հուշարձան հանդիսացող օբյեկտների) անձնագրավորման ծախսերը դիտարկվում են այդ շենքերի և շինությունների պահպանման (շահագործման սպասարկման) ծախսերի համար նախատեսված ֆինանսական միջոցների շրջանակներում:
Դրա հետ մեկտեղ, Կարգի 21-րդ կետը սահմանում է, որ Կարգի պահանջները չեն տարածվում մինչև դրա ուժի մեջ մտնելը սկսված և դեռևս չավարտված քաղաքաշինական ծրագրերի (նախագծային և շինարարական) գնման գործընթացների, ինչպես նաև կնքված և գործող պայմանագրերի վրա, և որ շենքերի ու շինությունների անձնագրավորման գործընթացի կազմակերպման հաշվարկային (ելակետային) ժամկետ է համարվում կարգի ուժի մեջ մտնելու օրը:
Առկա տեղեկատվության համաձայն՝ մեկ շենքի անձնագրավորման ֆինանսական գնահատականը տատանվում է 5-8 մլն դրամի սահմաններում՝ կախված շենքի ռիսկայնության աստիճանից և գտնվելու վայրից:
Ելնելով վերոնշյալից` հայտնում ենք, որ շենքերի և շինությունների անձնագրավորման գործընթացը 2026թ-ի համար (նաև 2027-2028թթ-ի միջնաժամկետ հատվածում) ենթադրում է լրացուցիչ ֆինանսական միջոցների հատկացման անհրաժեշտություն, որի չափը գնահատված չէ: Հետևաբար, առաջարկում ենք Նախագիծը հանել շրջանաջությունից և դրան անդրադառնալ՝ ելնելով ՀՀ պետական բյուջեի ֆիսկալ հնարավորություններից և խոշորացված ցուցանիշների հիման վրա հաշվարկված գործընթացի իրականացման ֆինանսական գնահատականի առկայության պայմաններում:

	Չի ընդունվել 
Նախագծով շենքերի և շինությունների անձնագրավորման գործընթացի իարականցնելու հարամ պարտադի պահանջներ նախատեսված չեն։ Դրանք նախատեսվում է իրականացնել ըստ անհրաժեշտության համապատասախտան քաղաքաշինական ծրագրերի իրկանացման շրջանակներում։

	1. Կարգի 8-րդ կետում սահմանվում է, որ շենքերի ու շինությունների անձնագրավորման պարտադիր գործընթացն իրականացվում է 10 տարին մեկ պարբերականությամբ, ինչպես նաև ավելի վաղ ժամկետում (շենքերի ու շինությունների տեխնիկական վիճակի հետազննության, վերակառուցման անհրաժեշտությամբ)՝ ըստ պատվիրատուների հայեցողության:
Միևնույն ժամանակ, Կարգի 20-րդ կետում սահմանվում է, որ անձնագրավորված շենքերում և շինություններում վերանորոգման, վերակառուցման, հիմնանորոգման, ընդլայնման, վերազինման, արդիականացման, վերականգնման, դրա նպատակային նշանակության փոփոխության աշխատանքներ իրականացնելու դեպքում գոյություն ունեցող անձնագրում կատարվում են համապատասխան լրամշակումներ (փոփոխություններ ու լրացումներ) կամ պատվիրվում է նոր անձնագիր:
Հետևաբար, Կարգի 20-րդ կետի սահմանման պարագայում շենքերի ու շինությունների անձնագրավորման պարտադիր գործընթացը 10 տարին մեկ պարբերականությամբ իրականացնելու սահմանումն ունի լրացուցիչ հիմնավորման անհրաժեշտություն:
	Ընդունվել է

